
Parlamentarni vojni povjerenik učestvovao u radu 13. međunarodne konferencije
ombudsmena za oružane snage (od 18. do 22. 10. 2021)

Parlamentarni vojni povjerenik BiH Boško Šiljegović, sa saradnicima, učestvovao je, u online
formatu, u radu 13. međunarodne konferencije ombudsmena za oružane snage (ICOAF).

Međunarodnu konferenciju, čiji su organizatori Ženevski centar za demokratsku kontrolu
oružanih snaga (DCAF) i Generalni inspektorat odbrane Australije, otvorili su direktor DCAF-
a ambasador Thomas Guerber i komandant Oružanih snaga Australije general Angus
Campbell.

Brojne diskusije tokom 13. ICOAF-a ukazale su na činjenicu da su se tokom pandemije
promijenile okolnosti života i rada pripadnika oružanih snaga širom svijeta. Učesnici
Konferencije ukazali su na različite situacije i izazove s kojima su se suočavale vojne
organizacije i ombudsmeni. Posebna dilema bilo je pitanje vakcinacije, pri čemu je u većini
zemalja preovladao stav da je zaštita zdravlja pripadnika oružanih snaga prioritet, te da, kroz
provođenje kampanje o prednostima vakcinacije, treba učiniti sve da se vojnicima omogući da
sigurno izvršavaju svoje misije kako u zemlji, tako i u međunarodnim mirovnim operacijama.


